
FYLKESMANNEN I ROGALAND

Løyve til drift av verksemd etter
forureiningslova for 

Harald Stople, gnr. 3. bnr. 28 i Vindafjord 

gitt i medhald av ”Lov om vern mot forurensninger og om avfall” av 13. mars 1981 nr 6, § 
11, jf § 16.  og § 29.  Løyvet bygger på opplysningar gitt i søknad datert 24 Juli 2000, og til 
korrespondanse mellom Harald Stople m. fl. og Fylkesmannen frå juli 2000 til hausten 2006. 
Vilkåra er gitt på side 2 til og med side 7.

Løyvet gjeld verksemda på område regulert til industriverksemd på Steinsland i Vindafjord
kommune. Løyvet gjeld frå 12/1-07. Løyvet gjeld kompostering av husdyrgjødsel og vomfyll 
iblanda blåskjelavfall hjå Harald Stople, gnr. 3. bnr. 28 på Sandeid i Vindafjord kommune.

Dersom heile eller vesentlege delar av løyvet ikkje er teke i bruk innan 4 år etter at løyvet er 
gitt, skal verksemda sende Fylkesmannen ei utgreiing om driftsomfanget slik at Fylkesman-
nen kan vurdere om det er naudsynt med eventuelle endringar i løyvet.

Bedriftsdata:

Seksjonsleiar

1. Produksjonstilhøve/utsleppstilhøve

1.1 Generelt
Løyvet er gitt til Harald Stople, eigar av Stople Miljø og Gjenvinning. Løyvet inneheld ei rek-
ke krav og plikter. Det er Harald Stople som er økonomisk og juridisk ansvarleg for at krav og 
intensjonar i løyvet blir etterlevd. 

Ved vesentlege endringar i produksjon, produksjonsutstyr og infrastruktur m.m.,  skal verk-
semda søke om endring av løyvet, sjølv om forureiningar ligg innafor fastsette grenser, jf. 
forureiningslova § 20.  Fylkesmannen avgjer om endring av løyvet er naudsynt.

1.2. Produksjonstilhøve
Løyvet gjeld mottak av og kompostering av totalt 1500 tonn komposterbart råstoff. I hovud-
sak er dette vomavfall og husdyrgjødsel frå slakteriverksemd. Ramma for mottak inkluderer
også mottak og innblanding av 20 volumprosent blåskjel (råmasse, svarande til ca. 7 volum-
prosent knust masse) frå oppdrettsverksemd og naudsynte mengder sagflis/spon. 

I vurderingar av om grenser er overskridne skal det leggast til grunn at den samla kompost-
blandinga i utgangspunktet har eit innhald av vatn på 70 prosent (ved prosessoppstart) og ei 
eigenvekt på ca. 0,55 tonn/m3. 

Ved kompostproduksjonen skal det arbeidast for at tilhøvet mellom karbon og nitrogen (C/N-
tilhøvet) er på mellom 25 : 1 og 30 : 1 eller meir ved prosessoppstart. Det skal vere mogeleg 
å lufte kompostmassen, og å tilføre den vatn. 

Løyvet er basert på at prosessen skaper ein stabil kompost slik som vist i rapporteringa frå 
prøveprosjektet, jfr. rapport datert 28/11-05.

Med mottak meines her ikkje lagring av råstoff med unnatak av sagflis/spon. Det skal ikkje 
skje lagring av blåskjel og råstoff som kan skapa lukt.  Råstoff skal takast imot innadørs og 
blandast til kompost snarast råd. Ved lagring av råstoff skal det lagast ein plan for dette som 
Fylkesmannen vil vurdere å ta inn som del av dette løyvet.

1.3. Utsleppstilhøve
Løyvet er basert på at det ikkje skal skje avrenning. All handtering av råstoff og alle proses-
sar skal skje innadørs. Overflatevatn vil bli drenert til bekk i nærleiken og dei utandørs flate-
ne er av grus utan oppsamling av overflatevatn/drensvatn.

Komposteringsprosessane er basert på biologisk nedbryting, og det vil skje respirasjon. Feil 
samansette og dårleg drivne komposteringsprosessar kan medføre dårleg respirasjon og lukt.

2. Generelle vilkår

2.1. Avgrensingar i løyvet
Dei utsleppskomponentane som ein meiner har dei største miljømessige konsekvensane, er 
uttrykkeleg regulert av vilkår i løyvet.  Andre komponentar er omfatta av løyvet så langt opp-
lysningar om slike utslepp blei lagt fram i samband med sakshandsaminga, eller må ha vært 
kjende på anna vis då vedtaket blei gjort.

2.2. Overhalding av grenseverdiar
Der det er satt grenseverdiar for utslepp, t.d. lukt, med bestemte midlingstider, skal ikkje va-
riasjonar i utsleppa, innanfor dei fastsette midlingstidene, avvike frå det som følgjer av nor-
mal drift i ein slik grad at utsleppa kan føra til auka skade eller ulempe for miljøet. Det same 
gjeld for grensene som er satt for maksimal mengd blåskjelinnblanding.

Dersom unormale driftstilhøve eller liknande kan føra til fare for auka skade eller ulempe for 
miljøet, pliktar verksemda å setja i verk tiltak som er naudsynte for å hindra at slike  situasjo-
nar oppstår. Om naudsynt må drifta reduserast eller innstillast.

Verksemda pliktar, så snart som mogeleg, å varsle Fylkesmannen om unormale tilhøve som 
har eller kan få forureiningsmessig verknad.

2.3. Plikt til å redusere utslepp så langt som mogeleg
All forureining frå verksemda, også utslepp til luft og vatn, samt støy og avfall, er isolert sett 
uønska. Sjølv om forureiningar blir haldne innafor fastsette grenser, pliktar verksemda å re-
dusera dei så langt dette er mogleg utan urimelege kostnader. Plikta omfattar også forurein-
ingar som det ikkje uttrykkeleg er sett grenser for gjennom vilkår.

Dette inneber m.a. å syte for 
- optimal drift av prosessar
- eit tilstrekkeleg førebyggjande vedlikehald av utstyr der manglande vedlikehald kan få 

konsekvensar for utsleppet
- tilstrekkeleg reinhald og minimalisering av transport

2.4. System for internkontroll
Verksemda pliktar å ha eit system for internkontroll som omfattar alle aktivitetar, jfr. gjel-
dande forskrift om dette.1 Systemet skal m.a. sikre og dokumentere at verksemda overheld 
krav i dette løyvet, forureiningslova, produktkontrollova og relevante forskrifter til desse lo-
vene. Verksemda pliktar å halde internkontrollen oppdatert.

Verksemda pliktar, i sitt internkontrollsystem, å ha oversyn over alle aktivitetar som kan føra 
til forureining, og kunne gjere greie for risikotilhøva. Systemet skal identifisere dei personar 
og funksjonar som er ansvarlege for prosessar, beredskapstilhøve og loggføring/rapportering. 
Det er verksemda sitt ansvar at personane har den naudsynte kompetanse.

3. Utslepp til vatn

3.1. Forbod mot utslepp
Det skal ikkje skje utslepp til vatn frå produksjonen eller prosessar.  Komposteringsprosessar 
skal skje innadørs. Dette gjeld også mottak og blanding av råstoff. Dersom det skjer avrenn-
ing, skal avrenningsvatn samlast opp og handterast som gjødsel.

Det skal ikkje lagrast ustabilt komposteringsråstoff utandørs på bakken. 

  
1 Forskrift om systematisk helse,- miljø- og sikkerhetsarbeid i virksomheter av 6. desember 1996 (Internkontroll-
forskriften)

Transport av råstoff til og frå komposteringshall skal skje utan unødige opphald på plassen, 
og det skal ikkje nyttas transportmidlar som kan lekke til grunnen.

Ferdig kompost skal ikkje lagrast ubeskytta på bakken slik at den blir eksponert for nedbør 
eller overflatevatn. Ved tildekking skal det nyttast utstyr som tåler regn og kraftig vind.

3.2. Sanitæravlaupsvatn
Sanitæravlaupsvatn skal haldast skilt frå eventuelt prosessavlaupsvatn og skal vere kopla til 
offentleg avlaupsnett. Verksemda pliktar å følgje dei krav anleggseigar stiller for utslepp av 
sanitæravlaupsvatn. Dette løyvet grip derfor ikkje inn i retten den ansvarlege for offentleg 
avlaupsnett har til å stille krav ved eventuell tilknyting til nettet.

3.3. Overflatevatn 
Takvatn og anna overflateavrenning føres i dag til grunnen og drenerar til bekk i nærleiken. 
Overflatevatn skal i utgangspunktet ikkje tilførast forureining. Dette inneber at all lagring av 
ferdig kompost skal beskyttast mot utvasking og overflatevatn.  

Avrenning av overflatevatn frå uteareala til verksemda, som kan føra til skade eller ulempe 
for miljøet, skal avgrensast mest mogleg. Det skal ikkje skje spyling av utstyr eller kjøretøy 
på areal som drenerer til vassdrag event. via overvassleidning. Det skal heller ikkje skje lag-
ring av utstyr, tankar og liknande som ikkje er reingjort, på areal som drenerer til overvass-
nettet, grunnen eller bekk. Om naudsynt må slike operasjonar gjerast innandørs. 

Verksemda pliktar å føre tilsyn med overvasskummar, eige leidningsnett og uteareala, og å ta 
i bruk tilsynsrutinar i internkontrollsystem for å hindra og for å retta opp feil.

3.4. Oljehaldig avlaupsvatn frå verkstad o.l.
Eventuelt oljehaldig avlaupsvatn skal reinsast tilfredsstillande, jf gjeldande forskrift2, jfr. pkt 
3.1.  Påslepp av reinsa avlaupsvatn på offentleg avlaupsnett må elles tilfredsstilla dei krav 
som den ansvarlege for avlaupsnettet (kommunen eller interkommunalt selskap) måtte stilla.

4. Utslepp til luft

Komposteringsprosessane skal drivast slik at det ikkje oppstår luktulemper. Eventuell lukt frå 
prosessen skal samlast og handsamast slik at det ikkje representerar noko ulempe for naboar.

Drifta av verksemda skal ikkje føra til at verksemda sitt samla bidrag til luktbelastning i om-
rådet, overskrid ein fastsett luktgrenseverdi. Grenseverdien er 15 LE/m3 ved eigedomsgrensa 
i industriområde/opne landbruksområde og under 10 LE/m3 i boligområde, jfr. den danske 
Miljøstyrelsens vegleiing nr. 4/1985, kap. 5.1 (LE = luktekvivalentar).

4.1. Utsleppsgrenser
Følgjande utsleppsgrenser gjeld:

Utslepps-
komponent

Utsleppskilde Midlingstid Utsleppsgrenser Gjeld frå

Lukt Mottak/Prosess/Lager 1 minutt 15 LE/m3 Dags dato

  
2 Kapittel 13 i forurensningsforskriften av 14/7-04: Utslipp av oljeholdig avløpsvann og om bruk og merking av 
vaske- og avfettingsmidler.



Side 5 av 7

4.2. Diffuse utslepp
Diffuse luktutslepp frå transport, produksjonsprosessen, uteareal og frå ureine lagereiningar
og liknande, som kan føra til skade eller ulempe for miljøet, skal reduserast mest mogleg. All 
lukt som oppstår grunna aktivitet på verksemda sine areal, blir rekna som verksemda sitt an-
svar og kjem inn under dette løyvet.

5. Kjemikalie, råstoff og produkt

5.1. Råstoff/produkt
5.1.1.
Løyvet gjeld berre dei råstoffa som er omfatta av pkt. 1.2. Dersom verksemda skal ta imot 
anna avfall enn søkt om, må det innhentast løyve hjå forureiningsstyresmaktene. I tillegg må 
verksemda innhente løyve/godkjenning hjå Mattilsynet for alt råstoffet som skal takast imot 
og for produktet som skal seljast. 

5.1.2.
Verksemda kan ikkje ta imot avfall/råstoff dersom anlegget har stogga p.g.a. tekniske prob-
lem, har vanskar med produktavsetnad, og transportproblem m.m., og det dermed er fare for 
at det kan oppstå lukt, avrenning eller andre miljømessige ulemper på grunn av driftsstansen. 
Verksemda pliktar å varsle leverandørar om dette snarast råd. Situasjonar som dette må be-
skrivas i internkontrollsystemet og samordnast med leverandørane sine internkontrollsystem. 

5.1.3.
Verksemda kan ikkje ta imot avfall/råstoff som blir transportert på eit vis som kan føra til mil-
jømessige ulemper som t.d. lukt og lekkasjar frå konteinarar.

5.1.4.
Verksemda pliktar å føre liste over mengdene motteke avfall/råstoff frå dei forskjellige produ-
sentane og mengd produkt som går til dei ulike mottakarane.  Mot. produkt som skal nyttast 
som gjødsel, gjeld ” Forskrift om gjødselvarer mv. av organisk opphav”.

5.1.5.
Ferdig produkt som blir lagra ute, skal ikkje lagrast slik at det verkar skjemmande for naboar 
og omgjevnadane elles. Om naudsynt må innsyn skjermast med planter eller gjerde.

5.2. Desinfeksjonsmiddel
Bruk av vaskemidler/desinfeksjonsmiddel skal ikkje føra til fare for miljøet. Det same gjeld 
m.o.t. disponering av desinfeksjonsmiddel/emballasje som avfall.

6. Støy

6.1. Maksimalt lovlege støynivå
Støybidrag frå verksemda skal ikkje føra til at følgjande grenser for ekvivalent, kontinuerleg 
støynivå i dBA blir overskridne, målt ved næraste bustad, eller annan bustad som eventuelt 
blir meir støyutsett:

Kvardagar og kveld: 0700-2300 Natt 2300-0700
(utanfor soverom)

Gjeld frå

Uten impulslyd: Lden 55 dB
Med impulslyd: Lden 50 dB

Lnight 45 dB, L5AF 60 dB Dags dato

Støynivået i Lden eller Lnight for eit enkelt driftsdøgn skal ikkje overskride årsmiddel i gjen-
nomsnitt med meir enn 3 dB. Ved vurdering/måling av støy, skal det leggjast til grunn veglei-
ar T-1442 til Miljøverndepartementets retningsline for handsaming av støy i arealplanlegging.

Sjølv om verksemda held seg innafor grenseverdiane, endrast ikkje plikta til å redusere for-
ureining mest mogleg. Dette kan m.a. innebere skjerming av vifter, laste-losseområder etc.

7. Avfall

7.1. Generelt
Verksemda skal i størst mogleg grad førebyggje og hindre at det blir danna avfall som følgje 
av drifta. Særleg skal ein freista å redusera innhaldet av skadelege stoff i avfallet mest mog-
leg. Handtering av farleg avfall skal skje i samsvar med reglane for farleg avfall3.

Avfall som oppstår i verksemda, skal ein freista å bruka oppatt i verksemda sin produksjonen 
eller i andre sin produksjon, eller - for brennbart avfall – freista å utnytta til energiproduksjon 
internt/eksternt. Slik utnytting må skje i samsvar med gjeldande reglar fastsett i eller i med-
hald av forureiningslova og lovas kapitel 5 om avfall.

7.2. Sortering
Verksemda pliktar å sortere avfall med tanke på levering til godkjente mottak for destruksjon, 
gjenvinning, gjenbruk, deponi og godkjent mottakar av farleg avfall. Mengda avfall skal re-
gistrerast og opplysningar oppbevarast for kontroll

8. Forureina grunn og sedimenter

Verksemda skal vere innretta slik at det ikkje skjer utslepp til grunnen som kan føre til nem-
neverdig skade eller ulempe for miljøet.

Verksemda skal halde løypande oversikt over event. eksisterande forureina grunn på verk-
semda sitt område. Det same gjeld event. forureina sediment utanfor verksemda sitt område, 
t.d. ved utsleppsstaden. Verksemda skal vurdere faren for spreiing, om tilhøva må undersø-
kast og om det må setjast i verk tiltak. Dersom det vurderast som naudsynt med undersøking-
ar eller tiltak, skal forureiningsstyresmaktene varslas.

Graving, mudring event. andre tiltak som kan påverka forureina grunn eller forureina sedi-
menter, treng løyve etter forureiningslova event. godkjenning frå kommunen.

9. Vidare undersøkingar og utgreiingar

9.1. Vatn/resipientar/reinseanlegg. 
Dersom forureiningsstyresmaktene krev det, jfr. forureiningslovens § 51, pliktar verksemda 
å syte for eller koste naudsynte undersøkingar av kvaliteten på overvatnet og effekten på re-
sipienten. Dersom fleire verksemder leier overvatnet sitt til same prøvetakingsstad, skal verk-
semda delta/betala i høve til mengd overvatn/areal.

  
3 Forskrift om farleg avfall, av 01.01.03

9.2. Luft 
Dersom forureiningsstyresmaktene krev det, jfr. forureiningslovens § 51, skal verksemda syte 
for eller koste undersøking av luktutslepp, vurdering av luktpåverknad og eventuelt berek-
ning av pipehøgde. Målingane skal skje på eit tidspunkt som er representativt for høg belast-
ning på anlegget. Målingane og rapporteringa skal utførast av ein uavhengig, kompetent ins-
tans. Dersom fleire verksemder er kjelder til lukt, skal verksemda delta/betala i høve til bi-
draget til luktbelastning i området.

9.3. Støy
Dersom forureiningsstyresmaktene krev det, jfr. forureiningslovens § 51, skal verksemda syte 
for eller koste undersøking av støytilhøve. Målingane og rapporteringa skal utførast av ein 
uavhengig, kompetent instans.

10. Eigarskifte

Ved vesentlege endringar i organisasjonen som kan få noko å seia for løyvet, skal fylkesman-
nen ha melding frå styret i verksemda om dei gjeldande eigartilhøva og event. endra person-
lege ansvarstilhøve som vedkjem dette løyvet, jfr. pkt. 1.1. og pkt. 2.4.

Om verksemda blir overført til ny eigar, skal melding sendast Fylkesmannen seinast 1 månad 
etter eigarskiftet. Namneendring må også meldast.

11. Nedlegging

Om verksemda blir nedlagt, går konkurs, eller stoggar drifta for ein lengre periode, skal eiga-
ren eller brukar gjere det som er naudsynt for å motverke forureining. Om anlegget eller 
verksemda kan føra til forureining etter nedlegginga eller driftsstansen, skal det i rimeleg tid 
på førehand meldast til Fylkesmannen, jf. forureiningslova § 20.

Ved nedlegging eller stans skal verksemda syte for at råvarer, hjelpestoff, halvfabrikata eller 
ferdigvare, produksjonsutstyr og avfall tas hand om på forsvarleg vis. Farleg avfall skal hand-
terast i samsvar med forskrift om farleg avfall.

Dei tiltak som blir gjort i slik samanheng, skal rapporterast til Fylkesmannen innan 3 måna-
der etter nedlegging eller stans. Rapporten skal innehalda dokumentasjon av disponering av 
kjemikalierestar og namn på eventuell(e) kjøpar(ar).

Plan for å motverka forureining eller fare i situasjonar som nemnt ovanfor og for å rapportera 
tiltak, skal inngå i internkontroll til verksemda. Verksemda skal realisera planen  ved fare for 
nedlegging, driftsstans eller konkurs.

Dersom ein ynskjer å starta verksemda på nytt, skal dette meldast til Fylkesmannen i god tid 
før start er planlagt.

12. Tilsyn

Verksemda pliktar å la representantar for forureiningsstyresmakta, eller dei som denne gjer 
mynde til det, inspisera anlegga til ei kvar tid.


